
Íbúgvaratalið nærum 
tvífaldast á Hvítanesi

Vilmund Jacobsen

Bjørn Patursson, fyri­
støðumaður í Koltri, held­
ur fyri, at tað kanska ikki 
er av tilvild, at víkingarnir 
helst eru komnir úr 
Noregi – og kanska held­
ur ikki so løgið, at teir 
valdu at búseta seg í Kolt­
ri.

Herfyri skrivaði Bjørn 
Patursson á Facebook-
síðuni – Koltur – nakrar 
reglur um, at Koltur 
ongantíð hevur verið 
rekapláss. Øðrvísi var í 
Kirkjubø, har hann vaks 
upp; har kom nógvur reki 
á land millum ár og dag.

- Men undantak er í 
Koltri, tá hann er høgur 
í ættini og brim, tí tá 
kemur fyri, at okkurt for­
vitnisligt rekur upp. 

Her vísir Bjørn Paturs­
son á, at hann ein dagin 
herfyri fann eina boyu í 
fjøruni í Koltri, sum hevði 
fløkt seg fasta millum 
grótið innanvert á Múla­
strætinum.

Fyristøðumaðurin , 
sum er óførur við sínum 
eygleiðingum og hugleið­
ingum úr Koltri, sigur, 
at tá hann henda dagin 
bjargaði boyuni, kom 
hann at hugsa um gamlar 
dagar í Kirkjubø, tá teir 
sum smádreingir fingu 
fimmogtjúgu krónur fyri 
eina slíka boyu og fimm 
krónur fyri eina kúlu.

Í sínari frásøgn henda 
dagin sigur Bjørn Paturs­
son, at tann, sum heldur 
seg eiga umrøddu boyu, 
er vælkomin út í Koltur 
eftir henni.

Fróði Ejdesgaard, 
skipari á línubátinum 
Fiskivarða, sum hevur 
lisið um boyuna í Koltri, 
hevur funnið út av, hvør 
bátur hevur mist hesa 
boyu.

- Tað er hesin bát­
urin - ANNJO - sum 
eigur boyuna, sigur 
Fróði Ejdesgaard og vísir 
til norsku heimasíðu­
na www.sigship.no. 

Skiparin á Fiskivarða 
hevur sent okkum leinkju 
til heimasíðuna og víst 
okkum á bátin. At siggja 
til, er ANNJO nú til sølu.

Men, eitt er, at báturin, 
sum eigur boyuna, nú 
er funnin. Annað er, at 
eigararnir neyvan koma 
heilt úr Noregi og út í 
Koltur eftir henni.

BÚMERKI: Freistin at senda 
inn uppskot um nýtt 
búmerki til Hvalbiar skúla er 
fríggjadagin 22. november 
klokkan 13. Virðisløn á 
3000 krónur verður latin 
fyri vinnandi uppskotið.

Ein føroyskur línuskipari hevur funnið út av, hvør 
eigur boyuna sum herfyri rak á land í Koltri

Norskur bátur átti boyuna

Vilmund Jacobsen

Eyðun Eliasen, arkitektur, 
legði í síðstu viku fram 
eina ætlan um at byggja 
69 íbúðir við sjóvarmálan 
á Hvítanesi. Hetta hendi 
á borgarafundi, sum var 
á Hvítanesi, og sambært 
Tórshavnar kommunu, 
sum Hvítanes er partur 
av, tóku fólk væl ímóti 
ætlanini.

Tað er ein privatur, 
sum ætlar at byggja hesar 
íbúðir, og tá hesar gerast 
veruleiki og eru seldar, 
verður íbúgvaratalið í 
hugnaligu bygdini nær­
um tvífaldað.

Lendið við sjóvar­
málan er longu sprongt 
og slættað, og byggiharrin 
ætlar at keypa hetta lend­
ið til endamálið.

Á borgarafundinum 
gjørdu hvítanesfólk púra 
greitt, at neyðugt er at 
gera inn-og útkoyringina 
á Hvítanesi trygga, 
áðrenn farið verður undir 
íbúðarbygging, tí ferðslu­
viðurskiftini eru ótrygg 
fyri øll, sum búgva á 
Hvítanesi.

Á borgarafundinum 
greiddi Tórshavnar 
kommuna frá, at skulu 
íbúðir byggjast á nevnda 
øki, skal byggisamtyktin 
broytast, tí sum er loyvir 
byggisamtyktin bara set­
húsabygging.

Framløgan á borgara­
fundinum hevði til 
endamáls at hoyra 
borgarar á Hvítanesi um 
verkætlanina.

- Neyðugt er at gera inn-og 
útkoyringina á Hvítanesi trygga, 
áðrenn íbúðarbygging fer í gongd, 
eru hvítanesfólk samd um

Í ár flyta Norður­
jól inn á veghæddina 
á Biskupstorgi við 
fjølbroyttari jólasølu, 
kaffi og køkum. Eisini 
verður pallur, har 
ymiskar framførslur 
verða. Norðurjól bjóða 
øllum vælkomnum 
til jólahugna frá 29. 
november. 

Soleiðis 
sær út 
í vikuni
Vilmund Jacobsen

Fríggjadagin vóru bara 
trý línuskip til fiskiskap. 
Tvey av skipunum vóru 
á Íslandsrygginum, 
men ivasamt var, um 
tey koma inn at landa 
hesa vikuna, tí skipini 
eru nýliga byrjaði túr. 
Triðja línuskipið, sum 
var vestan fyri og 
fiskaði tosk og hýsu, 
landar væntandi í dag.
Streymurin verður 
góður hesa vikuna, 
og líkt er til, at veðrið 
verður hampiligt. Tí 
verður roknað við, at 
útróður verður hesa 
vikuna, tá løturnar eru.
Á Fiskamarknaði 
Føroya vita tey at siga, 
at fiskiskapurin hjá 
útróðrarbátum er góður, 
og tað er serliga línan, 
sum roynist. Veiðan 
hjá útróðrarbátum er 
stórt sæð bara toskur.
Fríggjadagin vóru 
flestu partrolarapør 
til fiskiskap. Øll skipini 
fiska upsa, og tey hava 
brúkiligan fiskiskap. 
Partrolararnir koma 
inn at landa, sum 
henda vikan gongur.
Tríggir djúpvatnstrolarar 
eru eisini til fiskiskap. 
Tveir fiska kongafisk, 
og ein fiskar stinglaks 
og blálongu.
- Væntandi koma tveir 
av djúpvatnstrolarunum 
inn at landa síðst 
í hesi vikuni.
Fríggjadagin vóru tríggir 
trolbátar á Skeivabanka 
og fiskaðu havtasku, 
men teir høvdu 
smáligan fiskiskap. 
Trolbátarnir landa helst 
miðskeiðis í hesi vikuni.
Trý garnaskip eru 
eisini til fiskiskap 
eftir svartkalva, men 
eisini hesi skipini hava 
smáligan fiskiskap. 
- Øll garnaskipini 
koma inn at landa 
síðst í hesi vikuni, 
verður lagt aftrat.


